Будимпештанска декларација 
На Централна и Југоисточна Европа им треба повеќе позитивно внимание!
ХИВ активистите се сретнаа во Будимпешта од 24 до 27 јуни 2011 година за  да ја основаат Мрежата на земји со мала застапеност на ХИВ во Централна и Југоисточна Европа (NeLP) и ја усвоија следната резолуција:

Повикуваме на меѓународно внимание кон сериозните услови со кои се соочуваме поради ХИВ во Централна и Југоисточна Европа. Следните неколку години ќе бидат суштествени за Албанија, Босна и Херцеговина, Бугарија, Хрватска, Кипар, Чешка, Грција, Унгарија, Косово, Македонија, Црна Гора, Романија, Србија, Словачка, Словенија и Турција. Со насочување на вашето внимание на овој проблем сега, ќе ги поддржите нашите напори за избегнување што посериозна ситуација.
За разлика од епидемијата на ХИВ која дивее во Североисточна Европа или позрелата епидемија на запад, епидемијаа во нашите земји е со мали размери. Сепак може да биде смртоносна. 

Затоа што кај нас помалку луѓе живеат со ХИВ, и има помалку поддржувачи и обучени медицински лица, капацитетот за  одговор на ХИВ во нашите земји е ограничен. Со ваквото намалено општествено влијание, се чини дека потребата за реакција не е  толку итна. 
Нашите влади и општото население се уште не го сметаат ХИВ за голем проблем. Сепак, ние се соочуваме со истите пречки и потешкотии како и луѓето во земјите со висока застапеност на ХИВ, вклучувајќи и прекршување на нашите човекови права, проблеми со пристапност до терапија и психосоцијални тешкотии кои влијаат на сите аспекти од нашите животи.
Уште поважно, опасните по живот неочекувани кусоци на третмански или дијагностички алатки се секојдневие во Централна и Југоисточна Европа. Во итни случаи, ни треба координирано национално, регионално и меѓународно делување за спречување на ваквите недостатоци, кои предизвикуваат опасни прекини во терапијата и ја поткопуваат довербата помеѓу лицата кои живеат со ХИВ, (ЛКЖХИВ), нивните доктори и целиот здравствен систем.
Иако многу од нашите земји ја користеа поддршката од Глобаниот Фонд за борба против ХИВ/СИДА, туберкулоза и маларија (GFATM), само малку од земјите во овој регион имаат имплементирано координирани, ефективни национални стратегии. Како последица од Железната завеса и неодамнешните војни во Југоисточна Европа останавме сиромашни и изолирани. Моменталната економска криза дополнително ги влоши состојбите. 
Со неделувањето во овој момент ризикуваме да избувне епидемија и овде, која ќе предизвика повисоки трошоци – како штета врз поединците, така и зголемен товар врз националните здравствени системи.
Секоја земја со висока застапеност на ХИВ некогаш била земја со ниска ХИВ преваленца. Со меѓународна поддршка и зголемена координација, користејќи ги докажаните стратегии за превенција и третман, можеме да ги избегнеме сериозните ситуации на висока преваленца кои се појавија во други делови од светот. 
Работејќи заедно, веруваме дека можеме да насочиме повеќе внимание на сериозните состојби со ХИВ во нашите региони. Преку заедничка поддршка, поделба на информации, градење капацитети и координирани активности, се надеваме дека ќе ги надминеме препреките до квалитетен третман и грижа, сеопфатни и докажани превентивни програми, и успешни легислативни реформи, кои се проблем во нашите региони предолго. Со ваша поддршка, Мрежата на држави со ниска преваленца на ХИВ можат многу да придонесат за животот на лицата кои се соочуваат со ХИВ во Централна и Југоисточна Европа.

Ова се нашите главни проблеми:

И покрај тоа што светот знае за ХИВ веќе 30 години, во повеќето наши земји се уште имаме чувство дека сме на почетокот од епидемијата. Треба уште многу да се работи не само за  да се овозможат третмани со кои ќе се спасуваат животи, туку и да се додефинираат националните програми кои се однесуваат на сите аспекти на ХИВ. 

Во повеќето наши земји, услугите за лица што живеат со ХИВ и оние кои спаѓаат во најранливите групи за ХИВ инфекција се недоволно развиени и под стандардите на повеќето Европски земји. Национална координација е реткост, а локалната свесност за ХИВ е опасно мала. 

Нашите граѓански општества, поткопани од нашите авторитарни режими, треба да добијат сила, и најважно, фондови. Слабите услови на ХИВ  овде се манифестација на длабоките системски проблеми во повеќето наши здравствени системи. 


Затоа ги повикуваме владите и клучните засегнати со ХИВ во соодветните земји, меѓународните тела одговорни за ХИВ, фармацевтските и дијагностички индустрии и лицата што работат на ХИВ низ целиот свет, да го насочат своето внимание на ХИВ во Централна и Југоисточна Европа. Ве молиме да работите со нас кон надминување на нашите заеднички проблеми.

Третман и грижа 

Животно-загрозувачкиот недостаток од лекови и дијагностички алатки се чести низ Централна и Југоисточна Европа. 

На лицата што живеат со ХИВ честопати им се дава третман без соодветно следење. Многу држави немаат второлиниска комбинирана терапија која е важна за лицата со ХИВ кои имаат искуство со третманите. Одобрувањето на лековите, поради големиот број земји во кој релативно малку лица живеат со ХИВ, е тешко и скапо. 

Во секоја држава во Централна и Југоисточна Европа, сме посветени барем на минималните стандарди за третман и грижа на лица со ХИВ. Ќе работиме со заеднички напори за да се осигураме дека владите и другите засегнати страни се целосно посветени и го насочуваат своето внимание кон зголемување на квалитетот на здравствена и социјална грижа за сите лица кои се на некој начин под влијание од ХИВ. Квалитетниот третман и дијагностика обезбедуваат најдобра грижа за лицата што живеат со ХИВ, како и бенефициите од третмани како што е превенцијата.

Стандардите за добра грижа вклучуваат здравствени и социјални услуги континуирано достапни за сите лица што живеат со ХИВ и оние кои се грижат за нив. 
Сакаме:

· Фокусирана национална, регионална и интернационална акција за спречување недостатоци од лекови и дијагностички алатки. 
· Независно од системот на плаќање и постојната национална регулатива за набавки, владите да прават апсолутно се што е потребно за да обезбедат одржлива, континуирана набавка на лекови и дијагностика, вклучувајќи и комибинирана терапија од прва и втора линија, прилагодени формули за новородените, третман на опортунистички инфекции неповрзани со ХИВ и основни дијагностички тестови (вклучувајќи и CD4, вирален број и ресистентност). Ова значи дека ќе биде обезбедена најдобрата грижа за лица што живеат со ХИВ и најверојатно ќе води до нам,алување на ризикот од сексуално пренесување на ХИВ. 
· Усвојување и примена на национални насоки за третман насекаде, вклучувајќи и превенција на пренос на ХИВ од мајка на дете и педијатриски насоки.

· Достапност на третман за сите кои имаат потреба, со посебно внимание врз оние во затворите или институциите.

· Квалитетна обука и постојано задравствено образование за сите ХИВ негуватели, во безбедна средина, вклучувајќи и етика и комуникација.

· Достапност до програми за обука за терапија и совертување за несаканите ефекти, начинот на исхрана и  тн. За сите лица кои живеат со ХИВ.

· Достапност и одржливост на сервиси за поддршка на лица што живеат со ХИВ вклучувајќи тука и групи за поддршка (психосоцијална, социјална и правна помош, домашна грижа, палијативни услуги).

· Соработка помеѓу фармацевтските компании и активистите, владите и регулаторните агенции за овозможување оптимален пристап до третман и дијагностика, вклучувајќи и регионално регистрирање на лекови во земјите што не се дел од ЕУ. 
Политика и легислатива

Правните институции во повеќето наши земји имаат потреба од модернизација. Во многу земји основните правни структури не ги предизвикуваат ХИВ стигмата и дискриминацијата. Криминализацијата на пренесувањето на ХИВ останува факт или закана. Отворени дисксуии на тема ХИВ се се уште табу тема. Во вакви околности, малку е веројатно дека лицата најраниви од ХИВ ќе  побараат ХИВ тестирање или ќе покажат интерес да го дознаат својот ХИВ статус, а лицата што живеат со ХИВ ќе побараат медицинска грижа. 

Посветени сме на целосна имплементација на највисоките Европски стандарди за човекови права и сите меѓународни декларации поврзани со ХИВ. Заедно, работиме за да им дадеме моќ на најранливите на ХИВ групи, да идентификуваме недостатоци во легслативата, и да собереме докази и факти за поддршка при формулирањето на националните политики во легислатива. Заедно ќе се бориме за национални и регионални политики и закони со кои се поддржуваат најефективните реакции на ХИВ и се почитува улогата и дигнитетот на лицата што живеат со ХИВ.

Сакаме: 

· Сите национални одговори на ХИВ да бидат повеќе секторски и координирани ефективно од централните власти, со активна и значајна вклученост на граѓанското општество, заедницата и лицата што живеат со ХИВ на сите нивоа на одлучување и изготвување политики.

· Имплементација на ефективна анти-дискиминирачка легислатива, со која се забранува дискриминацијата по основа на ХИВ статус.

· Сите најранливи на ХИВ групи да се ослободат од закани за казнување и криминализација.

· Правна заштита за сите потребни превентивни програми.

· Заштита на човековите права на лицата што живеат со ХИВ во сите области на превенција, третман и грижа.

Превенција и тестирање 

Стапките на ХИВ тестирање во Централна и Југоисточна Европа се меѓу најниските во Европа. Некои од нашите влади обесхрабруваат ХИВ тестирање и не доделуваат доволно средства за вакви дијагностички програми за да доловат помали стапки на ХИВ застапеност. Заради ваквите политики, ХИВ позитивните лица честопати бидуваат дијагностицирани предоцна преку првите опортунистички инфекции притоа непотребно ослабнувајќи ги нивните имуни системи.


Минимални владини ресурси се доделуваат за кампањи за заштита од ХИВ. Кампањските пораки се честопати неефективни, застарени и нефокусирани за да допрат до лицата најранливи на ХИВ. Поголемиот број од населението во нашите земји се уште има слика за ХИВ како во раните денови од ширењето на ХИВ – како смртоносна, без контрола, незапирлива и туѓа болест.


Многу малку образование е посветено на СПИ и нивните симптоми. 

Посветени сме на целни превентивни програми за запирање на ХИВ и заштита на најралнивите групи. Ќе прави заеднички напори да комуницираме точни и насочени пораки за поттикнување на заеднички напори во областа на јавно здравсто. Ќе промовираме по пристапни, со низок праг, сеопфатни програми за тестирање, со цел да ги идентификуваме лицата што живеат со ХИВ во раните фази на инфекцијата.
Сакаме:

· Лицата што живеат со ХИВ да играат активни улуги во развојот на превентивни програми.

· Пристап до информации за сите, вклучувајќи и неосудувачко сексуално и здравствено образование , со ефективни, насочени ХИВ медиски кампањи. Пренесување на важната порака дека нетретираните СПИ го зголемуваат ризикот од ХИВ инфекција.

· Фокус на едукација за ризици превенција и тестирање на најранливите групи од ХИВ инфекција. 

· Поддршка на граѓанското општество во имплементација на нивните превентивни програми.

· Обезбедување анонимно, доброволно и доверливо советување, и тестирање бесплатно за поединецот. 

· Достапност на третмани за СПИ.

· Пристапност до превентивни алатки, вклучувајќи кондоми, женски кондоми, лубриканти, и микробицити за сите најранливи на ХИВ, вклучувајќи и затвореници. 
Клучни групи: Ние сме геј и други мажи што имаат секс со мажи, жени,  корисници на  дрога кои инјектираат, сексуални работници и нивните партнери, затвореници, имигранти и етнички малцинства.

Оние кои се најпогодени од ХИВ се традиционално оние кои се најмногу вклучени во ХИВ активизмот. Во нашите региони, фактот што се малку по број, големата стигма и нереагирањето на локалните институции се главните пречки на лицата што живеат со ХИВ и оние најралнивите на ХИВ инфекција да се вклучат во ХИВ активизмот. Основно за одговорот на ХИВ и ХИВ активизмот во Централна и Југоисточна Европа е да им се овозможи на оние од нас кои се најпогодени од ХИВ да станат повидливи и посилни во заземањето активни улоги во нашите општества и низ сите овие региони.

Сакаме:

· Да се осигура дека лицата што живеат со ХИВ ќе преземат поголема одговорност за своите животи преку само-едукација, отвореност кон обуки и застапување, зголемена меѓусебна поддршка и соработка. 
· Да се поддржат напорите за вмрежување, обучување и градење капацитети кај лицата што живеат со ХИВ и оние најралнивите на ХИВ инфекцијата во нашите региони.

· Да се охрабрат лицата што живеат со ХИВ да заземат значајни и видливи водечки улоги во сите ХИВ активности во нивните локални области.

· Да се поттикнат динамични партнерства помеѓу овие клучни групи од населението и другите засегнати страни во нашите заедници и низ целиот регион.

Геј мажи и други други мажи што имаат секс со мажи 

Во повеќето наши земји, геј мажите и другите мажи што имаат секс со мажи ја сочинуваат популацијата во која има најмногу ХИВ. Иако официјалните податоци се уште укажуваат дека има ниска застапеност на ХИВ, пилот тестирањата покажале концентрирана епидемија.

Дискриминацијата и нетолеранцијата кон лезбијските, геј, бисексуални и трансродови групи (ЛГБТ) е многу голема во нашите региони. Нашите паради на гордоста се забранети или под закана а понекогаш има и напади од екстремни десничарски групи.

Сакаме:

· Нашите влади да ја финансираат и поддржат имплементацијата на тестирање и советување во рамки на заедницата за мажи кои имаат секс со мажи и да ја идентификуваат вистинската преваленца на ХИВ во ова клучно население.

· ЛГБТ организациите да го стават ХИВ на нивниот дневен  ред или да ги зголемат или рафинираат постојните програми за превенција, соодветно на најновите здравствени податоци и докази.

Жени
Жените, поради нивната поголема ранливост на ХИВ и потребата од посебни услуги како што се програми дизајнирани за превенција на пренесување на инфекцијата од мајка на дете, имаат потреба од посебно внимание кога ги обликуваат превентивните стратегии.

Сакаме:

· Нашите влади да ги земат во обзир областите на пресек помеѓу ХИВ ранливоста, половата нееднаквост и насилството врз жени и девојчиња.

· Правото на сексуално и репродуктивно здравје да биде пропишано со закон.

· Само-определување на бремените жени при носењето информирана одлука дали ќе се тестираат за ХИВ и да решат, во случај да се ХИВ позитивни, дали ќе го задржат детето.

· Абортусот како избор.

· Ефективни програми за превенција на пренесувањето на ХИВ од мајка на дете. 
· Владите да се борат против насилството врз жените и трговијата со жени .

Интравенозни корисници на дрога 
Иако превалентноста помеѓу корисниците на дрога во нашите региони е многу пониска отколку во Североисточна Европа, употребата на дрога е криминализирана во повеќето наши држави и интравенозните корисници на дрога се крајно маргинализирани како од општеството така и од медицинските лица.

Сакаме:

· Декриминализација на употребата на дрога. Казнените закони за употреба на дрога се најголемата пречка во изнаоѓањето ефективни превентивни методи.

· Интеграција на родово-прилагодени услуги за интравенозни кориснички на дрога во програмите за намалување на штети.

· Нашите влади да промовираат пристпност до ефективни програми за намалување на штети вклучувајќи ги и оние за третман против употребата на опијати со супституција, како и размена на игли и шприцови, а доколку ваквите програми веќе постојат, да се прошири нивниот домен, осовено за лицата во затворите и други институции.

· Нашите влади да го намалат дискриминирањето во пристапот до третмани за лекување на ХИВ и Хепатитис Ц за интравенозните корисници на дрога, онаму каде што таквите регулативи постојат.

Мигранти и етнички малцинства 
Мигрантите и етничките малцинства, вклучувајќи ги Ромите, веќе предолго страдаат од дискриминација во овие региони. Некои од нашите земји сеуште имаат правила за виза/престој и депортација поврзани со ХИВ.

Сакаме:

· Нашитте влади да ги фокусираат своите ресурси и напори во креирање информации и услуги на мигранти и етнички малцинства и да ги заштитат од дискриминација преку јавно образование и имплементација на закони против дискриминација.

· Нашите влади да ги променат сите дискриминаторски закони поврзани со политиките за тестирање и апликациите за виза и престој, преку кои се исклучуваат лицата што живеат со ХИВ.
· Нашите влади да овозмошат услуги за тестирање, третман и следење за не-државјани. 
Сексуални работници
Сексуалните работници не се единствените жртви на стигма и дискриминација. Во некои земји во нашите региони тие се соочуват со казнени закони и честопати се жртви на кривични дела од омраза.

Сакаме:

· Де-пенализација и де-криминализација на сексуалната работа од страна на нашите влади, и пристап до информации, услуги и превентивни програми за сексуалните работници и нивните клиенти.

Ние сме лицата под закана од ХИВ во овие региони. Ве молиме дајте ни ја вашата поддршка за развој на NeLP, Мрежата на земји со ниска преваленца на ХИВ во Централна и Југоисточна Европа. 
Потпишете ја оваа декларација и промовирајте ја со вашите колеги во и надвор од Централна и Југоисточна Европа. Овие ваши активности ќе помогнат за привлекување внимание на критичните ХИВ услови со кои се соочуваме во нашите региони. 
Иницијативата за NeLP произлезе од ХИВ/СИДА програмата на TASZ, Унгарската унија за граѓански слободи. Исток - Исток: Партнерство преку граници, програма на Фондацијата Отворено Општество го овозможи фондот за состанокот во Будимпешта и за создавање на веб сајтот на NeLP (www.nelp-hiv.org) со дополнителна поддршка од EATG, Европската група за  третман на СИДА и Меѓународните ХИВ партнерства.
Следни чекори за NeLP

EATG ќе биде домаќин на следниот состанок на NeLP во Белград на 10ти и 11ти Октомври, денови пред Белградската конференција на Европското клиничко општество за СИДА (EACS). Фокусот на состанокот на NeLP ќе биде на недостатокот од третмански и дијагностички алатки, развој на меѓународната мрежа и надворешна поддршка. NeLP ќе биде активен на конференцијата на EACS, преку учество на прес конференција и лобирање за поддршка. 
Доколку сакате да се приклучите или да ја поддржите NeLP ве молиме контактирајте не на contact@nelp –hiv.org
